
sadja kamaoean istrinja“.

— „Kaloe begitoe wijkmeester tida taoe kabiasaän dari orang Blanda, jang kaloe hatinja koerang keras, kabanjakan bertaloek sama bininja, atawa moesti tjektjok dan berklai saban hari. Itoe sebab saja lebih soeka tjari bini nona Tionghoa jang kalakoeannja saderhana, oeroes betoel roemah tangga, maoe masak dan mendjait sendiri. Bini Blanda modern tjoemah bagoes boeat didjadiken tontonan, aken djalan brendeng di straat dengen pakean netjis, doedoek sama sama batja koran atawa minoem thee di pekarangan soepaja diliatnja oleh orang loear bagoes dan rapih. Tapi apakah goena ini semoea kaloe kita poenja kantong kosong? Tempo saja poenja gadji masih ketjil dan saja poenja anak jang besaran dapet sakit moesti di-operatie hingga saja banjak abis oewang dan gadji saja tida tjoekoep, saja poenja njonja kasi lepas semoea boedjang, ia masak, tjoetji piring, tjoetji pakean dan menjapoe sendiri. Kaloe tida begitoe tentoe saja soedah terdjeblos di soemoer oetang“.

— „Toean poenja njonja tentoe pande masak“.

—„Oh, tida sabrapa, ia bisa djoega ma-

